
Dekabrın 14-də Brüsseldə Azərbaycan Respublikasının Prezidenti İlham Əliyevin Avropa
İttifaqı Şurasının Prezidenti Şarl Mişel və Ermənistan Respublikasının baş naziri Nikol Paşinyan
ilə birgə görüşü keçirilib. Görüşdə Ermənistan-Azərbaycan dövlət sərhədinin delimitasiyası ilə
bağlı hər iki tərəf müvəqqəti işçi qrupun yaradılması ilə bağlı razılığa gəliblər. Eyni zamanda
kommunikasiya və nəqliyyat xətlərinin açılması məsələsi geniş müzakirə olunub. Ermənistan
tərəfi öz ərazisindən dəmir yolu xəttinin çəkilməsi ilə bağlı üzərinə düşən öhdəliyi təsdiq edib.
Bildirilib ki, Ermənistan tərəfi dəmir yolunun çəkilişinə tezliklə start verəcəkdir. 

***
Dekabrın 15-də Brüsseldə Prezident İlham Əliyevin Moldova Respublikasının Prezidenti

xanım Maya Sandu, Ukrayna Prezidenti Volodimir Zelenski ilə görüşü olub.
***

Azərbaycan Respublikasının Prezidenti İlham Əliyev dekabrın 14-də Brüsseldə İspaniyanın
“El Pais” qəzetinə müsahibə verib.

***
Prezident İlham Əliyev dekabrın 15-də Belçika Krallığının paytaxtı Brüsseldə işə

başlayan Avropa İttifaqının Şərq Tərəfdaşlığının VI Sammitdə iştirak edir.

Rəsmi xronika

  Naxçıvan Muxtar Respublikası Ali
Məclisinin 1995-ci il dekabrın 16-da keçiri -
lən sessiyasında muxtar respublikanın
rəhbəri seçilən cənab Vasif Talıbov demişdir:
“Mənim ayrıca bir fəaliyyət proqramım
olmayacaqdır. Fəaliyyətimi görkəmli dövlət
xadimi Heydər Əliyevin dövlətçilik pro -
qramının Naxçıvanda dönmədən həyata
keçirilməsinə həsr edəcəyəm”.

    Bu bəyanatda həm tarixin bütün çətin sı-
naqlarından çıxmış ulu öndər Heydər Əliyevin
siyasətinə dərin sədaqət, həm də böyük əzmkar -
lıq ifadə olunub. Bu əzmkarlıq Naxçıvanda
ümummilli liderin siyasi kursuna münasibətdə
sözlə əməlin, dərin sədaqətlə konkret işin
vəhdətinə və bütün sahələrdə inkişafın başlıca
hərəkətverici qüvvəsinə çevrildi.
    Yüksək tələbkarlıq, prinsipiallıq, yorulmaz
fəaliyyət, qəti mövqe, dərin sədaqət və və-
tənpərvərlik kimi yüksək keyfiyyətlərə malik
olan dövlət xadimləri həmişə bu keyfiyyətləri,
nümunəvi addımları ilə ictimaiyyətin rəğbətini
qazanırlar. İnkişaf etdirilmiş, əsaslı şəkildə
yenidən qurulmuş, alınmaz qalaya çevrilmiş
Naxçıvan Muxtar Respublikası da məhz bu
keyfiyyətlərə malik olan qurucu rəhbərin əsə-
ridir. Ümummilli liderimiz Heydər Əliyevin
də dediyi kimi: “Mən, ümumiyyətlə, demək
istəyirəm ki, Naxçıvanda işlər lazımi səviy-
yədə gedir. Vasif Talıbovu bu vəzifəyə
seçəndə mən onun bir çox xüsusiyyətlərini
bilirdim. Amma o, çox gənc idi. Daxilən
bir az fikirləşdim ki, gəncliyinə görə, bəlkə
də, ağır, çətin olar. Ancaq o sübut etdi ki,
Vətəninə, millətinə, xalqına sədaqətli olan
adam yaşından asılı olmayaraq, böyük işlər
görə bilər”.
    1996-cı ildən ötən dövrdəki məqsədyönlü
fəaliyyət nəticəsində, ilk növbədə, muxtar
respublikamızın hərtərəfli tərəqqisində mü-
hüm amil olan ictimai-siyasi sabitlik təmin
edilmiş, ümumi daxili məhsul istehsalı 66
dəfə artmışdır. Bütün iqtisadi fəaliyyət sa-
hələrində sürətli inkişafa rəvac verən səmərəli
iqtisadi siyasət muxtar respublikamızda
tarazlı və davamlı inkişaf üçün başlıca amil
olub, şəhər və rayonlarımızda canlanma ya-
ranıb, iş adamlarının normal fəaliyyəti üçün
əlverişli biznes mühiti formalaşdırılıb, yeni
təsərrüfat subyektlərinin fəaliyyəti sayəsində
işsizliyin səviyyəsi xeyli dərəcədə azalıb,
minlərlə iş yerləri açılıb, səmərəli məşğulluq
təmin olunub.  
    Ulu öndərimiz Azərbaycanın inkişaf stra-
tegiyasını müəyyənləşdirərkən təhsil quruculu -
ğunu həmişə ön planda saxlamışdır. Muxtar
respublikada həyata keçirilən islahatların mər-
kəzində də məhz təhsil infrastrukturunun
müasirləşdirilməsi dayanıb, elm və təhsil qu-
ruculuğu inkişafın əsas hərəkətverici qüvvəsinə
çevrilib. Ötən dövrdə müasir informasiya tex-
nologiyaları ilə təmin olunmuş 200-dən artıq
təhsil müəssisəsi istifadəyə verilib, orta ixtisas
və ali təhsil müəssisələri üçün yeni tədris
korpusları tikilib, peşə məktəbləri yaradılıb.
Bu gün Naxçıvan şəhərində də, ucqar dağ
kəndlərində də şagirdlərin kompüterlərdən,

elektron lövhələrdən, müasir laboratoriyalar-
dan, fondunda on minlərlə ədəbiyyat olan ki-
tabxanalardan və internetdən istifadə etməsi
təkcə təhsilin inkişafı sahəsində görülən cari
işlər, bütövlükdə, ölkə Prezidenti cənab İlham
Əliyevin müəyyənləşdirdiyi “İqtisadi resurs-
ların insan kapitalına çevrilməsi” prinsipinin
əməli iş müstəvisinə çəkilməsinin əyani ifa-
dəsidir.
    Müstəqillik illərində muxtar respublikada
AMEA Naxçıvan Bölməsinin yaradılması və
fəaliyyətinin təşkili, Naxçıvan Muxtar Res-

publikası Ali Məclisinin Naxçıvanşünaslıq
Mərkəzinin, Bilik Fondunun, Elmin İnkişafı
Fondunun yaradılması da elmə və təhsilə
göstərilən yüksək dövlət qayğısının daha bir
ifadəsidir. 
    Blokada vəziyyətində yaşayan Naxçıvanda
əsas məsələlərdən biri də ərzaq, müdafiə və
enerji təhlükəsizliyinin yerli imkanlar he-
sabına təmin olunmasıdır. Hər üç amil muxtar
respublikamızda həyata keçirilən islahatların
prioritet istiqamətini təşkil edir. Əgər 2003-cü
ildə muxtar respublikada bir elektrik stan-
siyası fəaliyyət göstərirdisə, hazırda 11 elek-
trik stansiyası fəaliyyət göstərir. Naxçıvanda
elektrik enerjisinə olan tələbatın 65 faizdən
çoxu alternativ və bərpa olunan enerji mən-
bələri hesabına ödənilir ki, bu da inkişaf
etmiş ölkələr üçün çox nadir göstərici hesab
edilir. Hazırda Ordubad və Tivi Su Elektrik
stansiyaları, Şərurda Günəş Elektrik Stan-
siyası tikilir.
    Enerji təhlükəsizliyinin təmin olunması
muxtar respublikada sənayenin inkişafına zə-
min yaradıb, müstəqillik illərində sənaye
məhsulunun həcmi 114 dəfə artıb, yüzlərlə
sənaye müəssisəsi istifadəyə verilib. Vaxtilə
ümumi daxili məhsul istehsalında aqrar sahənin
ağırlıq təşkil etdiyi muxtar respublika bu gün
sənaye-aqrar regionuna çevrilib. Sənaye sa-
həsinin aparıcı mövqedə olduğu müasir iqti-
sadiyyatın qurulması istiqamətində həyata
keçirilən tədbirlər nəticəsində son illər ciddi
uğurlar qazanılıb. Fəaliyyəti dayandırılmış
sənaye müəssisələrinin fəaliyyətinin bərpa
edilməsi və yeni istehsal sahələrinin yaradıl-
ması, nəticə etibarı ilə, əvvəllər istehsal olun-

mayan yeni sənaye məhsullarının istehsalına
və ümumilikdə, sənaye məhsulu istehsalının
dinamik artımına səbəb olub. Bu sahənin in-
kişafının nəticəsidir ki, indi Naxçıvanda av-
tomobildən hər cür tikinti materialına qədər,
ərzaqdan geyimə qədər hər cür məhsul istehsal
olunur. Sənaye müəssisələrinin təkcə Naxçıvan
şəhəri daxilində yerləşdirilməməsi, bütün ra-
yonlarda belə müəssisələrin istifadəyə verilməsi
muxtar respublikanın tarazlı inkişafını təmin
edib.
    Sənaye ilə yanaşı, aqrar sahənin inkişafı

da diqqət mərkəzindədir. Suvarma suyuna
olan tələbatın ödənilməsi, aqrolizinq xidmətinin
yaradılması nəticəsində kənd təsərrüfatı tex-
nikaları ilə təminatın yaxşılaşdırılması əkinçini
torpaqdan ikiəlli yapışmağa sövq edib. Bunun
nəticəsidir ki, əkin sahələri və məhsul istehsalı
ilbəil artırılır. Ötən dövrdə kənd təsərrüfatı
məhsullarının həcminin 14 dəfə artması ərzaq
təhlükəsizliyinin təmin olunmasına mühüm
töhfə vermişdir. Artıq aqrar sahəyə diqqət və
qayğı yüzlərlə ailə təsərrüfatları formalaşdır-
mışdır ki, bu da özünüməşğulluğa mühüm
töhfə verir. 
    Günbəgün inkişaf edən, müasirləşən,
abadlaşan Naxçıvan bu gün mənfur düşmən
üçün gözdağıdır. Ona görə ki, qədim diyarda
əsası ümummilli lider tərəfindən qoyulan
ordu quruculuğu siyasəti uğurla həyata ke-
çirilir. Naxçıvanda Əlahiddə Ümumqoşun
Ordunun yaradılması, bu ordunun ən müasir
silah-sursat, texnika ilə təchiz edilməsi, ix-
tisaslı hərbçi kadrların yetişdirilməsi ilə
hərbi potensial əsaslı şəkildə möhkəmlən-
dirilib. Muxtar respublikada aparılan ordu
quruculuğunun bəhrəsidir ki, Əlahiddə
Ümumqoşun Ordu muxtar respublikanın
ərazisini qorumaqla yanaşı, İkinci Qarabağ
müharibəsində də əsl rəşadət və vətənpər-
vərlik nümunəsi göstərdi. Azərbaycan Res-
publikasının Prezidenti, Ali Baş Komandan
cənab İlham Əliyevin də dediyi kimi: “İkinci
Qarabağ müharibəsində Naxçıvan Ordu-
sunun hərbçiləri – həm xüsusi təyinatlılar,
həm digər birləşmələrin hərbçiləri fəal iş-
tirak etmişlər və şəhidlər vermişlər, böyük
fədakarlıq göstərmişlər”. 

    Əhalinin həyat şəraiti də müasir standartlar
səviyyəsinə çatdırılıb. Muxtar respublikanın
kənd yaşayış məntəqələrində tikilib istifadəyə
verilən müasir məktəb binaları, həkim am-
bulatoriyaları, kənd və xidmət mərkəzləri,
yenidən qurulan avtomobil yolları şəhərlə
kənd arasındakı fərqin aradan qaldırılmasına,
kəndlərdə şəhər rahatlığının yaradılmasına
gətirib çıxarıb. 
    Dövlətimizin ən qiymətli incisi onun və-
təndaşlarıdır. Məhz bu prinsip üstün tutulmaqla
əhalinin sağlamlığının qorunması, müasir

tibbi avadanlıqlarla təchiz olunmuş səhiyyə
ocaqlarının inşası səhiyyə sahəsində reallaş-
dırılan mühüm islahatlardandır. Müstəqillik
dövründə muxtar respublikada 200-dən çox
səhiyyə ocağı tikilərək və ya yenidən qurularaq
istifadəyə verilmişdir.
    Naxçıvan Muxtar Respublikasında xüsusi
mülkiyyətin, kiçik və orta sahibkarlığın in-
kişafı diqqət mərkəzində saxlanılır. Sahibkar -
lara göstərilən dövlət maliyyə dəstəyinin
həcminin ildən-ilə artırılması, bu sahədə
fəaliyyətə süni müdaxilələrin aradan qaldı-
rılması, bir sıra vergi və gömrük güzəştlərinin
tətbiqi sahibkarlıq fəaliyyətinin inkişafına
öz təsirini göstərmişdir. Sahibkarlığın inkişafı
sahəsində yaradılan şəraitin nəticəsidir ki,
ümumi daxili məhsulda özəl bölmənin xüsusi
çəkisi artmış, 1319 istehsal və xidmət sahəsi
yaradılmışdır.
    Naxçıvanda genişmiqyaslı yaşıllaşdırma
proqramı həyata keçirilir. İndi elə bir şəhər,
elə bir qəsəbə, elə bir kənd tapmaq olmaz ki,
orada yaşıllıqlar, gülkarlıqlar, meyvə bağları
salınmasın. Əvvəllər Naxçıvan əhalisi təbiətə
tabe idisə, indi təbiət özü insanların ixtiya-
rındadır. Nahaq yerə demirlər ki, vaxtilə tor-
paqları cadar-cadar olmuş Naxçıvan indi canlı
təbiət abidəsi, təbiət muzeyidir. Fərq orasındadır
ki, bunlar insan əli ilə yaradılıb. Əgər ötən
əsrin 90-cı illərinin əvvəllərində muxtar res-
publikada yaşıllıqların ümumi sahəsi 0,6 faiz
idisə, hazırda 20 faizdən artıqdır. 
    İnkişaf göstəriciləri rabitə və yeni texno-
logiyalar sahəsini də əhatə edib. Əhaliyə nü-
munəvi rabitə xidmətinin göstərilməsi məq-
sədilə müasir rabitə sistemi yaradılıb, ən
ucqar dağ kəndlərində belə, genişzolaqlı, yük-
səksürətli internet və digər müasir telekom-
munikasiya şəbəkələri istifadəyə verilib. Hazır -
da muxtar respublikada istismar olunan av-
tomat telefon stansiyalarının 90 faizindən
çoxu yeni nəsil texnologiyalara əsaslanır. Qü-
rurla qeyd edə bilərik ki, bu gün muxtar res-
publikada tam kəsintisiz telekommunikasiya
sistemi mövcuddur, diyarımızın beynəlxalq
trans-Avrasiya fiber-optik magistrallarına iki-
tərəfli çıxışı da təmin edilib. Muxtar respub-
likanın hazırda qlobal internet sisteminə dörd-
tərəfli çıxışı da təmin olunub, bütün yaşayış
məntəqələrinin genişzolaqlı sabit və 4-cü
nəsil mobil internet xidmətlərindən istifadəsi
reallaşdırılıb.

Ulu öndər Heydər Əliyev siyasi xəttinin bəhrəsi: 

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Zəfər və qəhrəmanlıq tariximiz nəsillərə
örnək olaraq daim yaşadılacaq

    2020-ci il 27 sentyabr-8 noyabr tarixlərdə
Azərbaycan işğal altındakı torpaqlarımızı
azad etmək məqsədilə Vətən müharibəsinə
başlamış və tarixi Qələbə qazanmışdır. Şanlı
qələbəmiz ulu öndər Heydər Əliyevin yolunun
Azərbaycan Respublikasının Prezidenti cənab
İlham Əliyev tərəfindən uğurla davam etdi-
rilməsinin nəticəsində mümkün olmuşdur.
Azərbaycanda lider-xalq-dövlət birliyinin tə-
cəssümu olan Vətən müharibəsində naxçı-
vanlılar da cəsurluq və igidlikləri ilə qəhrə-
manlıq tarixi yazmışlar. Minlərlə insanın
Vətən torpaqlarının azadlığı uğrunda canlarını
qurban verdikləri Tarixi Qələbədən sonra bu
gün Azərbaycanda və onun Naxçıvan Muxtar
Respublikasında şəhid adı uca tutulur, şəhid
ailələrinə və sağlamlığını itirmiş müharibə
iştirakçılarına mənzillər və avtomobillər təq-
dim edilir. Belə tədbirlərin davamı olaraq
noyabrın 5-də – Zəfər Günü ərəfəsində
8 şəhid ailəsinə və 1 qaziyə mənzil, sağlam-
lıqları məhdudlaşmış 13 şəxsə isə avtomobil
təqdim olunmuşdur.
    Naxçıvan Muxtar Respublikası Ali
Məclisinin Sədri cənab Vasif Talıbov Azər-
baycan Respublikasının Prezidenti cənab
İlham Əliyevin Sərəncamına əsasən 8 No-
yabrın Azərbaycanda Zəfər Günü olduğunu
qeyd etmiş, bu əlamətdar günün Azərbaycanın
ərazi bütövlüyünün təmin edilməsi baxımından
əhəmiyyətindən danışmış, şəhidlərin əziz xa-
tirəsinə ehtiramını bildirmişdir. Sonra Ali
Məclisin Sədri mənzillərin orderlərini və av-
tomobillərin açarlarını təqdim etmişdir. Şəhid
ailələrinə verilən 2 və 3 otaqlı mənzillər Sə-
dərək rayonunun Heydərabad, Kəngərli ra-
yonunun Qıvraq qəsəbələrində, Şərur, Babək
və Naxçıvan şəhərlərindəki yaşayış binalarında
yerləşir. Tam təmir olunan mənzillərə mebel
dəstləri qoyulmuş, lazımi kommunal şərait
yaradılmışdır.
    Ölkəmizdə olduğu kimi, muxtar respubli-
kanın digər guşələrində də yaradılan Bayraq
meydanları dövlət atributlarımıza olan sevgi
və hörmətin göstəricisi, qələbənin simvoludur.
Noyabrın 8-də – Zəfər Günündə Kəngərli
Rayon Bayraq Meydanı istifadəyə verilmişdir.
Naxçıvan Muxtar Respublikası Ali Məclisinin
Sədri cənab Vasif Talıbov çıxış edərək demişdir
ki, əgər 1993-cü ildə ümummilli liderimiz
Azərbaycanı parçalanmaq və müstəqilliyini
itirmək təhlükəsindən xilas edərək Milli Qur-
tuluşa qovuşdurmuşsa, bu yolu uğurla davam
etdirən ölkə Prezidentinin rəhbərliyi ilə 2020-ci
ildə torpaqlarımız işğaldan azad olunmuş,
ərazi bütövlüyümüz tam təmin edilmişdir.
    “Şanlı tariximizə çevrilən Vətən müha-
ribəsi Azərbaycan xalqının mübarizliyini,
yenilməzliyini və birliyini bir daha dünyaya
nümayiş etdirdi”, – deyən Ali Məclisin Sədri
Zəfər bayramı münasibətilə şəhid ailələrini,
müharibə iştirakçılarını və veteranları, Nax-
çıvandakı ordu, birləşmə və hissələrin şəxsi
heyətlərini, muxtar respublika əhalisini təbrik
etmiş, Bayraq Meydanının qurulmasında
əməyi olanlara, iştirakçılara təşəkkürünü bil-
dirmişdir.
    “Üçrəngli bayrağımızı şəhidlərimizin əziz
xatirəsinə və Zəfər Gününün Şərəfinə qal-
dırırıq”, – deyən Ali Məclisin Sədri qurğunu
işə salmış, üçrəngli dövlət bayrağımız əbədi
yüksəkliyə ucalmışdır. Bayraq Meydanı ilə
tanışlıq zamanı muxtar respublika rəhbəri
burada vətənpərvərliklə bağlı tədbirlərin ke-
çirilməsi, ərazidə yaşıllıqların artırılması və
qurulanların qorunması barədə tapşırıqlar
vermişdir.

    44 günlük Vətən müharibəsi Azərbaycan
xalqının mübarizliyini və yenilməzliyini bir
daha dünyaya nümayiş etdirdi.Tarixi zəfər
qazanıldı, ərazi bütövlüyümüz bərpa olundu.
Naxçıvan isə təkcə bu Vətən müharibəsindəki
vətənpərvərlik və şücaəti ilə deyil, torpağa
sahiblənmək, onu böyük məhəbbətlə qorumaq,

abadlaşdırıb gözəlləşdirməklə də nümunə ol-
muşdur. Təkcə cari ilin payızında muxtar res-
publikada 142 hektar sahədə yaşıllaşdırma
tədbirləri aparılması nəzərdə tutulmuş, noyabrın
6-da muxtar respublikada Zəfər Günü ilə əla-
qədar ağacəkmə kampaniyası keçirilmiş, mey-
və bağları və yaşıllıqlar salınmışdır. Naxçıvan
Muxtar Respublikası Ali Məclisinin Sədri
cənab Vasif Talıbov ağacəkmədə iştirak etmiş,
meyvə tingləri əkmiş, muxtar respublikada
ağac əkinlərinin davam etdirilməsi barədə
tapşırıqlar vermişdir. Həmin gün muxtar res-
publikada Zəfər Günü münasibətilə keçirilən
ağacəkmədə 20 mindən artıq sakin iştirak et-
miş, 7 mindən artıq meyvə və meşə tingləri
əkilmişdir.
    Ali Baş Komandan cənab İlham Əliyevin
rəhbərliyi ilə aparılan və Zəfərlə başa çatan
İkinci Qarabağ müharibəsi Azərbaycan xalqının
mübarizliyini və yenilməzliyini bir daha dün-
yaya nümayiş etdirdi. Azərbaycan Ordusu
tarixi ədaləti bərpa etdi, işğal altındakı tor-
paqlarımız azad olundu. Lakin noyabrın 16-da
Ermənistan dövlət sərhədində növbəti təxribat
törədib. Ordumuz tərəfindən düşmən təxri-
batının qarşısı qətiyyətlə alınıb. Döyüş əmə-
liyyatları zamanı qəhrəmanlıqla şəhidlik zir-
vəsinə yüksələn hərbi qulluqçularımızdan biri
də Vətən müharibəsində göstərdiyi şücaətə
görə Ali Baş Komandan cənab İlham Əliyev
tərəfindən “Şuşanın azad olunmasına görə”
medalı ilə təltif olunmuş leytenant Niftəliyev
Ümüd Oruc oğlu idi. Şəhidin cənazəsi noyabrın
18-də muxtar respublikaya gətirilmiş, Naxçıvan
Beynəlxalq Hava Limanında qarşılanma mə-
rasimi olmuşdur. Naxçıvan Muxtar Respub-
likası Ali Məclisinin Sədri cənab Vasif Talıbov,
dövlət və hökumət nümayəndələri,Türkiyənin
Naxçıvandakı Baş konsulu,Türkiyə Silahlı
Qüvvələrinin Azərbaycan Respublikasındakı
hərbi attaşe aparatının Naxçıvan Muxtar Res-
publikasındakı nümayəndəliyinin zabitləri və
şəhidin ailə üzvləri tədbirdə iştirak etmişlər.

Güclü iqtisadiyyatın təməlində
qüdrətli siyasət dayanır 

Muxtar respublikada hər il geniş qu-
ruculuq işləri aparılır, yaşayış mən-

təqələri müasir görkəmə qovuşur, insanların
sosial-məişət şəraiti yaxşılaşdırılır. Həyata
keçirilən quruculuq işləri Culfa rayonunu da
əhatə etmişdir. Bu gün istər Culfa şəhəri,
istərsə də rayonun kəndləri müasir görkəmi
ilə seçilir. Son illər tikilən yeni yaşayış və in-
zibati binalar, çəkilən yollar, istehsal və xidmət
sahələrinin yaradılması, iş yerlərinin açılması
Naxçıvanın Şərqə açılan qapısı olan Culfada
məskunlaşmanı daha da artırmış, insanların
rifahı yaxşılaşmışdır. 
    Noyabrın 11-də Culfa şəhərində yeni in-
zibati bina istifadəyə verilmiş, Gigiyena və
Epidemiologiya Şöbəsi və digər dövlət qu-
rumları üçün hərtərəfli iş şəraiti yaradılmışdır.
Naxçıvan Muxtar Respublikası Ali Məclisinin
Sədri cənab Vasif Talıbov binada yaradılan
şəraitlə tanış olmuşdur. Məlumat verilmişdir
ki, 2 mərtəbədən ibarət olan binada 6 təşkilat
fəaliyyət göstərəcək. Yenidən qurulmuş binada

Culfa Rayon Gigiyena və Epidemiologiya
Şöbəsi üçün müasir iş şəraiti yaradılmış, 20
otaq ayrılmış, işin keyfiyyətini artırmaq üçün
şöbə müasir tibbi ləvazimatlarla təmin edil-
mişdir. Bildirilmişdir ki, Culfa Rayon Gigiyena
və Epidemiologiya Şöbəsinə dezinfeksiya
tədbirlərinin daha keyfiyyətlə icra olunmasında
vaxt itkisinin qarşısının alınması, avtomaks
və dezinfektantların rahat daşınması üçün
8 nəfərlik işçi heyətinin eyni zamanda istifadə
edə biləcəyi “Changan” markalı avtomobil
verilmişdir.
    Ali Məclisin Sədri gigiyena və epidemio-
logiya tədbirlərinin əhəmiyyətini vurğulamış,
əhalinin maarifləndirilməsi, dezinfeksiya iş-
lərinin davam etdirilməsi, Gigiyena və Epi-

demiologiya şöbələrinin baytarlıq xidməti ilə
qarşılıqlı fəaliyyətinin təşkili barədə tapşırıqlar
vermişdir.
    Naxçıvan Muxtar Respublikası Ali
Məclisinin Sədri cənab Vasif Talıbov Culfa
şəhərindəki E.Nağıyev küçəsi və ona bitişik
C.Məmmədquluzadə, Ş.İ.Xətai və M.Müşfiq
küçələrində görülən əsaslı yenidənqurma işləri
ilə də tanış olmuş, həmin gün Culfa şəhərində
yenidənqurmadan sonra istifadəyə verilmiş
3 mərtəbəli binada 18 mənzilli  yaşayış bina-
sında yaradılan şəraitlə maraqlanmış, yaradı-
lanların qorunması barədə tapşırıq vermişdir.
Həmin gün Ali Məclisin Sədri Culfa Rayon
İcra Hakimiyyəti binasının yenidən qurulması
və Culfa Rayon Tarix-Diyarşünaslıq Muzeyi
üçün tikiləcək yeni binanın layihələrinə baxmış,
müvafiq tapşırıqlar vermişdir.
    Ölkəmizdə ulu öndər Heydər Əliyev siyasi
xəttinin uğurla davam etdirilməsi Naxçıvan
Muxtar Respublikasını da davamlı inkişaf
yoluna çıxarmış, yaşayış məntəqələri müa-
sirliyə qovuşmuşdur. Bütün sahələrdə əldə
olunan dinamik inkişaf kəndləri də əhatə
etmiş, geniş quruculuq işləri aparılmış, sa-
kinlərin rahat yaşayışına xidmət edən müasir
sosial obyektlər inşa olunmuşdur. Görülən
tədbirlər nəticəsində Babək rayonunun Göynük
kəndi də müasir yaşayış məntəqəsinə çevril-
mişdir. Noyabrın 22-də Göynük kənd tam
orta məktəbinin yeni binası istifadəyə veril-
mişdir. Naxçıvan Muxtar Respublikası Ali
Məclisinin Sədri cənab Vasif Talıbov məktəbdə
yaradılan şəraitlə tanış olmuşdur. 
    Məlumat verilmişdir ki, 3 mərtəbədən
ibarət olan məktəbdə müasir tədris şəraiti ya-
radılmışdır. Şagirdlər bu şəraitdən bəhrələnərək
hazırladıqları “Hərəkətlə aktivləşdirilmiş LED
pilləkən işıqları” və “Yağışdan qorunmaq
üçün avtomatik avtobus dayanacağı” layihə-
lərini təqdim etmişlər.
    Göynük kənd tam orta məktəbində yaradılan
müasir şəraitlə tanışlıqdan sonra məktəbin
pedaqoji kollektivi ilə görüş olmuşdur. 
    Naxçıvan Muxtar Respublikası Ali
Məclisinin Sədri cənab Vasif Talıbov Göynük
kənd tam orta məktəbinin kollektivini yeni
məktəb binasının istifadəyə verilməsi müna-
sibətilə təbrik etmiş, nailiyyətlərə görə kol-
lektivə təşəkkür etmiş və tədrisdə uğurlar
arzulamışdır.
    Həmin gün Naxçıvan Muxtar Respublikası
Ali Məclisinin Sədri cənab Vasif Talıbov
Göynük kəndində xidmət mərkəzinin də açı-

lışını etmişdir. Məlumat verilmişdir ki, xidmət
mərkəzində bərbərxana, gözəllik salonu, ət
satışı yeri, anbar, ərzaq və təsərrüfat malları
mağazaları yerləşir. Burada xidmətin təşkili
üçün nümunəvi şərait yaradılmış, 5 nəfər işlə
təmin olunmuşdur. Ali Məclisin Sədri ailə
təsərrüfatlarında istehsal olunmuş məhsulların
satışına üstünlük verilməsi və sakinlərin tə-
ləbatının nəzərə alınması barədə tapşırıqlar
vermişdir.
    Ölkəmizdə olduğu kimi, muxtar respubli-
kamızda da yol təsərrüfatının inkişafına xüsusi
diqqət yetirilir. Bu istiqamətdə həyata keçirilən
tədbirlər çərçivəsində Göynük kənd avtomobil
yolu da yenidən qurulmuş, noyabrın 22-də
Naxçıvan Muxtar Respublikası Ali Məclisinin
Sədri cənab Vasif Talıbov yolda yaradılan
şəraitlə tanış olmuşdur. Bildirilmişdir ki,

ümumi uzunluğu 9,5 kilometr olan Nəcəfəli-
dizə-Nəhəcir-Göynük kənd avtomobil yolunun
yatağı genişləndirilmiş, 2,2 kilometrə asfalt
örtük verilmişdir. Hazırda tikinti işləri davam
etdirilir. Muxtar respublika rəhbəri  Nəhəcir-
Göynük kənd avtomobil yolunda işlərin davam
etdirilməsi barədə tapşırıq vermişdir.
    Noyabrın 22-də Göynük kənd mərkəzi də
istifadəyə verilmiş, Ali Məclisin Sədri binada
yerləşən təşkilatların fəaliyyəti və yaradılan
şəraitlə maraqlanmış, iclas zalında maarif-
ləndirici tədbirlərin və görüşlərin keçirilməsi
barədə tapşırıqlar vermişdir. Bildirilmişdir
ki, kənddə əsas diqqət yetirilən sahələrdən
biri də baytarlıq işinin təşkilidir. Bu gün
Babək rayonunda epizootik vəziyyət sabitdir.
Bunun səbəbi dərman preparatları və digər
tibbi avadanlıqlarla təminat, peyvəndləmə və
dezinfeksiya tədbirlərinin vaxtında görülmə-
sidir. Aparılan profilaktik tədbirlərin nəticəsidir
ki, rayonda bu sahədə heç bir xəstəlik müşahidə
olunmur. 
    Kənd mərkəzində yerləşən feldşer-mama
məntəqəsində müasir tibbi xidmətin təşkili
üçün hər cür şərait yaradılmışdır. Ali Məclisin
Sədri peyvənd və patronaj işinin təşkili, eləcə
də səhiyyə maarifinə üstünlük verilməsi, gi-
giyenik qaydalara əməl olunması barədə tap-
şırıqlar vermişdir.
    Sonra sakinlərlə görüş olmuş, Naxçıvan
Muxtar Respublikası Ali Məclisinin Sədri
cənab Vasif Talıbov sakinləri təbrik edərək
demişdir: “Göynük kəndinin eramızdan əvvəl
başlayan qədim tarixi vardır. Kənd tarixi
karvan yolu üzərində yerləşmiş, zaman-
zaman göynüklülər digər bölgələrə köçərək
məskunlaşmışlar. Hazırda  Türkiyə ərazisində
3 yerdə, Azərbaycanda isə Şəki rayonunda
Göynük adlı yaşayış məntəqəsi vardır. Ehtimal
olunur ki, onlar da buradan vaxtilə karvan
yolu ilə gedib o yerlərdə məskunlaşan sa-
kinlərdir. Göynük səfalı və geniş imkanlara
malik olan kənddir. Bu gün həm bələdiyyə
və dövlət, həm də şəxsi mülkiyyətdə olan
torpaqlar imkan verir ki, kəndin inkişafı
bundan sonra da təmin olunsun. Göynükdə,
əsasən, heyvandarlıq və maldarlıq inkişaf
edib, məskunlaşma artıb, yeni evlər tikilib.
Bu da inkişafın göstəricisidir. Yaradılan şə-
raitdən sonra məskunlaşma daha da artacaq
və ərazidən səmərəli istifadə olunacaq,
maldar lıq, heyvandarlıq, arıçılıq, meyvəçilik,
bitkiçilik inkişaf etdiriləcəkdir. Bunun üçün

Vətənə, müstəqil Azərbaycan dövlətinə xidmət etmək
məramı ilə inkişaf etdirilən qədim və qüdrətli diyar 

     Bu gün Naxçıvan tarixinə Əlincə əzəmətin-
dən, Gəmiqaya yüksəkliyindən, Əshabi-Kəhf
müqəddəsliyindən nəzər salınır, öyrənilir, tədqiq
olunur, yaşadılır. Naxçıvanın qədimliyinin, əzə-
mətinin daş nümunəsi olan, son illərdə bərpa
edilərək ikinci həyat verilən tarixi abidələr
muxtar respublikanın simvoluna, bəzəyinə, sa-
kinlərin isə qürur mənbəyinə çevrilib. Muxtar
respublikamızda mədəniyyətə, milli-mənəvi
dəyərlərə, tarixi irsə göstərilən qayğını da
muxtar respublika rəhbərinin bu sahələrə böyük
önəminin ifadəsi kimi dəyərləndirmək olar. Bu
günə qədər muxtar respublikada 1216 abidənin

qeydə alınaraq tədqiq edilməsi, onlardan
70-dən çoxunun bərpa edilməklə xalqımızın
qədim tarixi irsi kimi ona yenidən qaytarılması
da bunun ifadəsidir. Bu sırada “Yallı (Köçəri,
Tənzərə), Naxçıvanın ənənəvi qrup rəqsləri”nin
YUNESKO-nun Təcili Qorunma Siyahısına
daxil edilməsi də xüsusi vurğulanmalıdır.
    Blokada, çətinliklər, quruculuq və inkişaf...
Bunlar qədim Naxçıvan torpağının yeni tarix
səhifəsindəki ən iri başlıqlarıdır. Hər biri bir
kəlmə olsa da, onların arxasında blokada çə-
tinliklərindən yeni imkanların yaradılması-
nadək, dağılmış iqtisadiyyatdan güclü iqtisa-

diyyatın qurulmasınadək, enerji asılılığından
enerji təhlükəsizliyinin təmin olunmasınadək,
çörək növbələrindən ərzaq təhlükəsizliyinədək
və adlarını sadalamadığımız bir çox vəzifələr
və onları reallığa çevirən gərgin zəhmət
dayanır. 
    Ölkə Prezidenti cənab İlham Əliyev qa-
zanılmış uğurları belə dəyərləndirmişdir:

“Naxçıvan bizim əziz diyarımızdır, Heydər
Əliyevin Vətənidir. Hər bir azərbaycanlı
üçün əziz, doğma diyardır və Naxçıvanın
inkişafı, çiçəklənməsi artıq reallıqdır. Bu
reallığı biz özümüz yaratmışıq. Bu gün
ulu öndərin xatirəsinə göstərilən ən böyük
diqqət məhz özünü, bax, bu inkişafda tə-
cəssüm etdirir”.

Bir sözlə, ulu öndər Heydər Əliyevin “Mən istəyirəm ki, mənim arzum, istəklərim,
Azərbaycan dövləti haqqında, müstəqil Azərbaycanın gələcəyi haqqında və Azərbaycanın
ayrılmaz hissəsi olan Naxçıvan haqqında planlarım yerinə yetirilsin” fikirləri reallığa
çevrilib. 

“Şərq qapısı”

  Muxtar respublikada uğurla həyata keçirilən quruculuq işləri bütün bölgələrimizi
abadlaşdırıb, kompleks quruculuq işləri bu qədim diyarı, bütövlükdə, əhatə etmişdir.
Muxtar respublikanın ayrılmaz həyat ritminə çevrilən bu inkişafın təməlində ulu öndər
Heydər Əliyev yoluna, siyasi və nəzəri irsinə sədaqət, qətiyyətli mövqe, düzgün idarəetmə
dayanır. Elə ölkəmizi və onun Naxçıvan Muxtar Respublikasını bugünkü tərəqqiyə və
inkişafa qovuşduran, nümunəvi siyasi təşkilatlanma və siyasi nüfuzu ilə seçilən,
ümummilli mənafelərə xidmət kimi ali bir mərama malik Yeni Azərbaycan Partiyasının
yaranmasının 29-cu ildönümünün qeyd olunduğu noyabr ayı da muxtar respublika
tarixinə inkişaf, tərəqqi ayı kimi yazılmışdır. 

İcmal

isə lazım olan hər bir şərait var. Sakinlərin rayon mərkəzinə,
Naxçıvan şəhərinə gediş-gəlişinin rahat olması üçün yol
da abadlaşdırılıb. Yolda işlər hələ davam etdiriləcək. Bütün
bunlar insanların rahat yaşaması üçündür. Kənd tamamilə
qazlaşdırılıb, daimi elektrik enerjisi ilə təmin olunub, rabitə,
internet, poçt və tibb xidməti yaradılıb”. Ali Məclisin Sədri
görülən işlər münasibətilə sakinləri təbrik etmiş və əminliyini
bildirmişdir ki, kənd bundan sonra da abadlaşacaq, məskunlaşma
artacaqdır.  
    Muxtar respublikada kommunal müəssisələrin, bələdiy-
yələrin, yerli icra orqanlarının maddi-texniki bazasının möh-
kəmləndirilməsi məqsədilə bələdiyyələr üçün müasir iş şəraiti
yaradılır, fəaliyyətlərini günün tələbləri səviyyəsində qurmaları
üçün lazımi infrastruktur formalaşdırılır. Qeyd edək ki,
hazırda muxtar respublikada 170 bələdiyyə fəaliyyət göstərir.
Onlar artıq lazımi nəqliyyat vasitələri ilə təmin olunublar.
Bələdiyyələrin fəaliyyətinin səmərəli təşkili üçün onlara
müasir tələblərə cavab verən kommunal təyinatlı texnikalar
alınır. Noyabrın 19-da muxtar respublika bələdiyyələrinə
kommunal təyinatlı 16 traktor və qoşqusu, eləcə də 2 “NAZ
Lifan-330” markalı avtomobil təqdim olunmuş, Naxçıvan
Muxtar Respublikası Ali Məclisinin Sədri cənab Vasif Talıbov
bu münasibətlə keçirilən tədbirdə iştirak etmişdir.
    Ali Məclisin Sədri çıxış edərək bildirmişdir ki, müasir iş
şəraiti imkan verir ki, bələdiyyələr əhali ilə rahat işləyə
bilsin. Bu texnikalar ərazinin abadlaşdırılması, təmizliyi ilə
bərabər, yeni iş yerləri deməkdir. Artıq burada 16 mütəxəssis
işə cəlb olunacaq, həmçinin müqavilə yolu ilə onlarla şəxs
işə götürüləcəkdir. Bir sözlə, bu gün bələdiyyələrin fəaliyyətinin
təmin olunması üçün lazımi işlər görülür. Bələdiyyələr də
fəaliyyətlərini qanunauyğun olaraq həyata keçirməlidirlər.
Bələdiyyələr, sadəcə, yaradılmış formal təşkilat deyil, onlar
seçilmiş təşkilatlardır. Muxtar respublika rəhbəri bələdiyyə
sədrlərini yeni texnikaların təqdim olunması münasibətilə
təbrik etmiş, işlərində uğurlar arzulamış, eyni zamanda bələ-
diyyələrə əhali ilə qarşılıqlı əlaqə qurulması, rayon icra haki-
miyyətlərinin bələdiyyələrlə işə üstünlük verməsi, işin səmə-
rəliliyinin artırılması ilə bağlı tapşırıqlar vermişdir. Yeni
kommunal təyinatlı 16 traktor və qoşqusu ilə yanaşı, Şərur
və Ordubad bələdiyyələrinə 2 “NAZ Lifan-330” markalı
minik avtomobili də verilmişdir.
    Muxtar respublikada daxili bazarın keyfiyyətli yerli məh-
sullarla təminatı ilə yanaşı, özünüməşğulluğun təmin olunmasına
və iqtisadi inkişafa da mühüm töhfə verən ailə təsərrüfatlarının
fəaliyyəti diqqət mərkəzində saxlanılır. 2017-ci ildən özünü-
məşğulluq proqramının icrasına başlanılması ilə 899 ailənin
özünüməşğulluğu təmin edilmişdir ki, onların ailə üzvlərinin
sayı 4133 nəfərdir. 860 ailə kənd təsərrüfatı, 22 ailə xidmət,
17 ailə isə istehsal sahələri üzrə proqrama cəlb edilmişdir.
283 ailənin təsərrüfatındakı aktivlər nəzarət müddəti bitdiyindən
onların mülkiyyətinə keçirilmişdir. Bu günədək iri və xırda-
buynuzlu heyvandarlıq təsərrüfatında 1500-dək artım qeydə
alınmışdır. 30 ailə nümunəvi təsərrüfat sahibi kimi həvəsləndirici
tədbirlərə cəlb edilərək öz seçimləri əsasında əlavə aqreqatlarla
təmin olunmuşdur. Naxçıvan Muxtar Respublikası Ali Məclisi
Sədrinin 2019-cu il 18 yanvar tarixli Sərəncamı ilə təsdiq
edilmiş “Naxçıvan Muxtar Respublikasında ailə təsərrüfatlarının
inkişafı ilə bağlı Tədbirlər Planı”nın icrası ailə təsərrüfatlarına
geniş fəaliyyət imkanları açmışdır. Noyabrın 20-də “Naxçı-
vanqala” Tarix-Memarlıq Muzey Kompleksində “Ailə təsər-
rüfatı məhsulları” satış yarmarkası keçirilmiş, Naxçıvan
Muxtar Respublikası Ali Məclisinin Sədri cənab Vasif Talıbov
yarmarkada iştirak etmişdir.   
    Yarmarkaya muxtar respublikamızın bütün rayonlarından,
eləcə də Naxçıvan şəhərindən, ümumilikdə, 453 ailə təsərrüfatı
tərəfindən 540 çeşiddə 41 mindən çox qablaşdırılmış məhsul
çıxarılmışdır. Naxçıvan qovurması, xaması, qaymağı, pendiri,
qatığı, müxtəlif növ mürəbbə və şirniyyatları, alana, sucuq,
cəviz, badam, qurut, müxtəlif çeşidli meyvə şirələri, doşabları,
sirkələri, şərablar və meyvə araqları, eləcə də turşular,
kompotlar, cemlər, meyvə-tərəvəz quruları, milli mətbəximizə
aid çörək çeşidləri və digər məhsullar yarmarka iştirakçılarına
təqdim edilmişdir. 
    Ailə təsərrüfatları məhsullarının tara satışı mağazasının
stendi yerli istehsal olan çölməklər, şirniyyat qəlibləri, meyvə
quruları üçün qablar və digər çeşidlər olmaqla, 34 növdə tara
nümayiş etdirilməsi, Azərbaycan Milli Elmlər Akademiyasının

Naxçıvan Bölməsinə məxsus stend Bioresurslar İnstitutu tə-
rəfindən hazırlanmış müxtəlif çeşiddə meyvə quruları, gülab,
çaytikanı yağı, propolis (bərəmum), paketlənmiş zəfəran
qurusu, alma sirkəsi və bir sıra digər məhsullar, Biznes Mər-
kəzinin stendi duzdan və digər məhsullardan hazırlanmış əl
işləri, “Naxçıvan Məhsulları” publik hüquqi şəxsin stendi isə
4 müxtəlif çeşiddə hədiyyəliklər, qablaşdırılmış bal, 7 növdə
kompot, 2 növdə cem, bitki quruları, turşu, hədiyyəlik çanta
və ramka bal nümayişi ilə yarmarkaya gələnlərin diqqətini
cəlb etmişdir. Yarmarkada xalq sənətkarlarının, istedadlı qa-
dınların və məhkumların da əl işlərinin sərgi-satışı təşkil
olunmuşdur. Ali Məclisin Sədri yarmarkada özünüməşğulluğa
cəlb olunmuş ailə təsərrüfatlarının məhsullarına baxmış,
məhsul çeşidlərinin artırılması və istehsal  sahəsinin qurulması
barədə tapşırıqlar vermişdir. 

Teatr sənət məbədi, həyat məktəbidir

Noyabr ayı muxtar respublika həyatında mədəniyyət
hadisələri ilə də yadda qalmış, noyabrın 27-də

Naxçıvan Dövlət Musiqili Dram Teatrında dünyaşöhrətli rus
yazıçısı Nikolay Vasilyeviç Qoqolun “Müfəttiş” əsəri əsasında
hazırlanmış eyniadlı tamaşanın nümayişi olmuşdur. Naxçıvan
Muxtar Respublikası Ali Məclisinin Sədri cənab Vasif Talıbov
tamaşaya baxmışdır.
    XIX əsr dahi rus realist yazıçılarından olan Nikolay Va-
silyeviç Qoqolun “Müfəttiş” əsəri komediyanın klassik nü-
munəsidir. Çar Rusiyasının kiçik bir əyalət şəhərində imperi-
yanın iç üzünü açıb gülüş hədəfinə çevirən Qoqol tamahkar,
tənbəl və bacarıqsız çar məmurlarını satira hədəfinə tutur.
    Tamaşadan sonra Naxçıvan Muxtar Respublikası Ali
Məclisinin Sədri səhnə arxasına keçərək yaradıcı heyətlə
görüş müş, uğurlu tamaşa münasibətilə kollektivə təşəkkür
edərək bildirmişdir ki, rejissor işi, aktyor seçimi və musiqi
tərtibatı səhnə əsərinin uğurla təqdim olunmasına imkan
verdi. “Teatr həyatı öyrədən məktəbdir”, – deyən Ali Məclisin
Sədri bildirmişdir ki, teatr, tamaşa hər zaman lazımdır. Bütün
dünyada yayılmış pandemiya bir sıra çətinliklər yaradıb.
Buna baxmayaraq, həyat davam edir. Yeni tamaşalar hazır-
lanmalı və nümayiş olunmalıdır. Çünki səhnə əsərinə verilən
ən böyük qiymət də tamaşaçı alqışıdır. Ali Məclisin Sədri
bundan sonra da uğurlu tamaşaların səhnəyə qoyulacağına
əminliyini bildirmiş, kollektivi təbrik etmişdir.
         

Vətənə, millətə, müstəqil Azərbaycan dövlətinə
xidmət etmək məramı

         

    29 il bundan öncə təməli ümummilli lider Heydər Əliyev
tərəfindən Naxçıvanda qoyulan, bu gün siyasi nüfuzu və
reytinqi ilə, qazandığı siyasi qələbələrlə öz sözünü deyən
Yeni Azərbaycan Partiyasının Naxçıvan Muxtar Respublika
Təşkilatı da ümummilli liderimizin və ölkə Prezidentinin
tövsiyələrini əsas tutaraq böyük inkişaf yolu keçmişdir. Par-
tiyanın Naxçıvan Muxtar Respublika Təşkilatı, eləcə də şəhər
və rayon təşkilatları üçün yeni inzibati binalar istifadəyə ve-
rilmiş, qəsəbə və kənd mərkəzlərində ərazi ilk partiya
təşkilatları ayrıca iş otaqları ilə təmin edilmişdir. 
    Əgər 1992-ci ildə Naxçıvan Muxtar Respublikasında 1118
Yeni Azərbaycan Partiyası üzvü vardısa, hazırda partiyanın
muxtar respublika təşkilatı öz sıralarında 58 minə yaxın üzvü
birləşdirmişdir. Partiya üzvlərinin 25 min nəfərdən çoxu
qadın, 24 minə yaxını isə gəncdir. Bu gün partiyanın muxtar
respublika təşkilatı üzvlərinin 55 faizini ali və orta ixtisas
təhsillilər təşkil edir.
    Hesabat dövründə ölkəmizdə keçirilən prezident, parlament
və bələdiyyə seçkilərində, eləcə də referendumda Yeni Azər-
baycan Partiyası Naxçıvan Muxtar Respublika Təşkilatının
üzvləri aktiv iştirak edərək partiyanın siyasi nüfuzunu qoruyub
saxlamışlar. 
    Noyabrın 26-da Naxçıvan Muxtar Respublikası Ali
Məclisinin Sədri, Yeni Azərbaycan Partiyası Naxçıvan Muxtar

Respublika Təşkilatının Sədri cənab Vasif Talıbovun Sədrliyi
ilə təşkilatın VI konfransı keçirilmişdir. Naxçıvan Muxtar
Respublikası Ali Məclisinin Sədri, Yeni Azərbaycan Partiyası
Naxçıvan Muxtar Respublika Təşkilatının Sədri cənab Vasif
Talıbov konfransda məruzə etmişdir. Məruzədə vurğulanmışdır
ki, ötən dövr bir daha göstərdi ki, Yeni Azərbaycan Partiyası
Azərbaycan xalqının milli iradəsini əks etdirən dünənin, bu
günün və gələcəyin partiyasıdır. Yeni Azərbaycan Partiyasının
keçdiyi yol, əldə etdiyi nailiyyətlər Azərbaycanın dövlətçilik
salnaməsidir. Partiyanın muxtar respublika təşkilatının 2014-cü
ildə keçirilmiş beşinci konfransı ilə onun altıncı konfransı
arasında olan müddət ərzində Naxçıvanda əldə olunan nai-
liyyətlər ulu öndərin Yeni Azərbaycan Partiyasının proqramında
müəyyənləşdirdiyi vəzifələrin yerinə yetirilməsi nəticəsində
mümkün olmuşdur. Ötən dövrdə Naxçıvan Muxtar Respub-
likasında inkişaf davamlı xarakter almış, bütün iqtisadi gös-
təricilər üzrə artım dinamikası qorunub saxlanılmışdır. Bu
illər ərzində muxtar respublikada ümumi daxili məhsul
istehsalı 22 faiz artaraq 2 milyard 900 milyon manata
çatmışdır. 
    Naxçıvan Muxtar Respublikası əvvəlki illərdə olduğu
kimi, geniş quruculuq meydanına çevrilmiş, 105 elm və
təhsil ocağı, 188 mədəniyyət və 15 idman obyekti, 81 səhiyyə
müəssisəsi,131 inzibati bina, 30 körpü tikilərək və ya əsaslı
təmir olunaraq istifadəyə verilmiş, 458 kilometrlik yeni av-
tomobil yolu çəkilmiş, sahibkarlığın inkişafına diqqət artırılmış,
20 minə yaxın iş yeri açılmışdır. Muxtar respublikada müdafiə,
ərzaq və enerji təhlükəsizliyinin təmin olunması sahəsində
görülən işlər də ardıcıl şəkildə davam etdirilmiş, 100-dən
çox hərbi obyekt, 491 istehsal və xidmət sahəsi, yeni su və
günəş elektrik stansiyaları istifadəyə verilmişdir. Əldə olunmuş
nailiyyətlər demoqrafik inkişafa da öz təsirini göstərmiş,
ötən dövrdə muxtar respublikanın əhalisi artaraq 461 min
nəfərdən çox olmuşdur.
    Naxçıvan Muxtar Respublikası Ali Məclisinin Sədri, Yeni
Azərbaycan Partiyası Naxçıvan Muxtar Respublika Təşkilatının
Sədri cənab Vasif Talıbov məruzəsində bəyan etmişdir ki,
Yeni Azərbaycan Partiyası Naxçıvan Muxtar Respublika
Təşkilatının fəaliyyətində yeni dövr başlayır. Təşkilat öz
işini bundan sonra da ümummilli liderimiz Heydər Əliyev
tərəfindən partiyanın proqramında irəli sürülmüş və ölkə
PrezidentininYeni Azərbaycan Partiyasının yeddinci qurul-
tayında müəyyənləşdirdiyi vəzifələrin icrası istiqamətində
qurmalıdır. Təşkilatpartiya-təşkilat işini daha da gücləndirməli,
partiya orqanlarının və yerli təşkilatların fəaliyyəti yeni
tələblərə uyğunlaşdırılmalıdır. Təşkilat üzvləri ictimai-siyasi
proseslərdə və həyata keçirilən sosial-iqtisadi islahatlarda
yaxından iştirak etməlidirlər.
    Milli dövlətçilik təfəkkürünə və zəngin elmi-intellektual
potensiala malik olan, vətənpərvər və ictimai cəhətdən fəal
gənclər yetişdirmək Yeni Azərbaycan Partiyasının Proqramında
əsas vəzifə kimi müəyyənləşdirilmişdir. Yeni Azərbaycan
Partiyası Naxçıvan Muxtar Respublika Təşkilatının Gənclər
Birliyi gənclərlə işi və onların sağlam vətəndaş kimi forma-
laşmasını, ulu öndərin siyasi xəttinə sədaqət ruhunda tərbiyəsini
diqqətdə saxlamalı, bu istiqamətdə sistemli və nəticəli tədbirlər
həyata keçirilməlidir. 
    Yeni Azərbaycan Partiyasının platformasında nəzərdə tu-
tulmuş vəzifələrin icrası nəticəsində mümkün olmuşdur. Ona
görə də Yeni Azərbaycan Partiyası Naxçıvan Muxtar Respublika
Təşkilatı yerli təşkilatlarla birlikdə vətəndaşlarla işə üstünlük
verməli, həyata keçirilən tədbirlərin mahiyyəti onlara düzgün
izah olunmalı, səmərəli təbliğat mexanizmi qurulmalıdır.
    Məruzədə vurğulanmışdır ki, partiyamızın Naxçıvanda
yaranaraq təşkilatlanması onun muxtar respublika təşkilatının
nümunə gücündə olmasını şərtləndirir. Bu amil daim diqqətdə
saxlanmalı, partiya işi daha mütərəqqi formada inkişaf etdi-
rilməli, qarşıya qoyulan tapşırıqların icrasına və nizam-
intizama nəzarət gücləndirilməlidir. 

    Bütün bunlar deməyə əsas verir ki, muxtar respublikamız Vətənə, müstəqil Azərbaycan dövlətinə xidmət etmək məramı,
ulu öndər ideyalarına sədaqət, iradə hissi ilə sabaha inamla irəliləyir, böyük əzmkarlıqla gələcək nailiyyətlərin təməlini
qoyur. Azərbaycan Respublikasının Prezidenti cənab İlham Əliyevin də dediyi kimi: “Bizim siyasətimiz Heydər Əliyev
siyasətidir. Heydər Əliyevin qoyduğu yoldur. Bizim dayağımız Azərbaycan xalqıdır və iqtidarın mənbəyi xalqdır. Biz
bütün təşəbbüslərdə Azərbaycan xalqının dəstəyinə arxalanırıq. Bizim ideologiyamız Azərbaycançılıq, dövlətçilik,
müstəqillik ideologiyasıdır. Bu da bütün cəmiyyəti birləşdirir və biz bu yolla uğurla addımlayırıq”.

- Mehriban SULTAN
Naxçıvan Muxtar Respublikasının Əməkdar jurnalisti

    Naxçıvan Dövlət Texniki Kolle-
cinin rəsmi internet saytının təqdi-
matı keçirilib.
    Təqdimatda Naxçıvan Muxtar
Respublikasının təhsil naziri Rəh-
man Məmmədov çıxış edərək qeyd
etmişdir ki, muxtar respublika
rəhbəri nin təhsilə göstərdiyi qayğı
sayəsində digər təhsil müəssisələri
kimi Naxçıvan Dövlət Texniki Kol-
lecində də müəllimlərin səmərəli
fəaliyyət göstərməsi və tələbələrin
yüksəkkeyfiyyətli təhsil almaları
üçün zəruri imkanlar yaradılmışdır.
Muxtar respublikanın əmək bazarı

və kadr tələbatına uyğun
olaraq kollecdə 10 ixtisas
üzrə mütəxəssis hazır -
lığı aparılır. Hazırda kol-
lecdə 556 tələbə təhsil
alır. Orta ixtisas təhsilinin

inkişafına göstərilən diqqət kollecə
marağı artırmış, təhsillərini kollecdə
davam etdirmək istəyənlərin sayında
əhəmiyyətli dərəcədə artım müşa-
hidə olunmuşdur. Bunun təsiri özü-
nü, ilk növbədə, kollecə keçirilən
imtahanlarda minimum keçid bal-
larının yüksəlməsində göstərmişdir.
Əgər 2020-2021-ci tədris illərində
kollecə qəbul olanlar içərisində mi-
nimum bal 92 olmuşdursa, cari
tədris ilində bu göstərici 108 bal
təşkil etmişdir.
    Nazir qeyd etmişdir ki, 2019-cu
ildən etibarən kolleci bitirən sub-

bakalavrlar üçün orta müvəffəqiyyət
göstəricisinə görə ali təhsil almaq
imkanı yaradılmışdır. Bunun nəti-
cəsidir ki, 2019-cu ildə 43, 2020-ci
ildə 72, 2021-ci ildə isə 106 olmaqla,
ümumilikdə, kollecin məzunlarından
221-i ali təhsil müəssisələrinə qəbul
olmuşdur ki, onlardan da 45-i ötən
tədris ilində kolleci bitirənlərdir.
    Təhsil naziri yeni internet saytının
istifadəyə verilməsi münasibətilə
kollektivi təbrik etmiş, saytdakı
məlumatların daim yenilənməsi ilə
bağlı tapşırıqlar vermişdir.
    Sonra Naxçıvan Dövlət Texniki
Kollecinin direktoru Asəf Ruşanov
təqdimat iştirakçılarına orta ixtisas
təhsili müəssisəsində tədris prosesi,
o cümlədən tələbələrin informasiya
texnologiyalarından səmərəli isti-
fadəsi üçün həyata keçirilən tədbirlər

barədə geniş məlumat vermişdir. 
    Daha sonra Naxçıvan Dövlət
Texniki Kollecinin müəllimi Pərviz
Quliyev kollecin rəsmi internet sə-
hifəsi və elektron xidmətlər haqqında
tədbir iştirakçılarına məlumat ver-
mişdir. Bildirilmişdir ki, dizayn,
proqram, informasiya təminatı, is-
tifadəçi rahatlığı, texniki imkanlar
və interaktivlik baxımından lazımi
tələblərə cavab verən sayt Naxçıvan
Dövlət Texniki Kollecinin fəaliy-
yətinin ayrı-ayrı istiqamətləri  üzrə
görülən işlərin geniş və operativ
şəkildə ictimaiyyətə çatdırılmasını,
kollecdə təhsilin keyfiyyətinin yük-
səldilməsini, orta ixtisas təhsilinə
dair normativ-hüquqi bazanın vahid
mənbədə cəmləşdirilməsini təmin
edir.     
    Sayt struktur, funksionallıq və

zəngin məlumat bazası baxımından
fərqlənir. Sayt 10 bölmə və 55 alt-
bölmədən ibarətdir. Saytda istifadə
rahatlığı üçün ən çox müraciət olu-
nan bölmələr ana səhifədə cəmləş-
dirilib, istifadəçilərin hər hansı bir
məlumatı asanlıqla əldə edə bilmə-
ləri üçün axtarış sistemi və arxiv
yaradılmışdır. Onun müxtəlif fayl
arxivlərində elmi-pedaqoji, tədris-
metodik, dərslik, normativ-təlimat,
texniki, təşkilati məlumat və tədris
sistemləri yer alır. Sayt istifadəçiləri,
həmçinin kollecin fəaliyyət sahəsinin
müxtəlif istiqamətləri üzrə tətbiq
edilən yenilikləri və normativ-hü-
quqi bazanı vahid mənbədən ala
biləcəklər.
    Tədbirin sonunda kollecin in-
ternet saytı və göstəriləcək elektron
xidmətlərlə bağlı suallar cavablan-
dırılmışdır.

Naxçıvan Muxtar Respublikası

Təhsil Nazirliyinin mətbuat xidməti

Naxçıvan Dövlət Texniki Kollecinin rəsmi
internet saytı fəaliyyətə başlayıb

Gözəlliklər sərgisidir mənim muxtar respublikam
     Bir zamanlar zülmət olan bu yer indi nur yurdudu,
     Ulduzları qısqandırar gecələrin işıq seli.
     Naxçıvandı – Nuh çıxandı, bura qədim Nuh yurdudu,
     Hara baxsan Tanrı işi, hər addımda Tanrı əli.

     Təmizliyi könül açır, xoş havası ruha dolur,
     Nə yaz, nə yay, nə payız-qış yaşamaqdan doymur adam.
     Hər naxşına söz qoşuram, hər sözümə naxış olur,
     Gözəlliklər sərgisidir mənim muxtar respublikam. 

     Canım yansa bir CAN deyər, ağrılarım candan çıxar, 
     Bura mənim can evimdir, bura mənim Canməkanım.
     Ürək əsər, ruh titrəyər, qəlb tövşüyər, can darıxar,  
     Bircə günlük səndən ayrı düşsəm əgər, Naxçıvanım!

Elxan YUrdoğLU

Prezident İlham ƏlİyеV:
Muxtar respublika hərtərəfli
inkişaf edir və bu gün Naxçı-
van ölkəmizin ən inkişaf etmiş
bölgələrindən biridir. Əminəm
ki, Naxçıvan bu liderliyi bun-
dan sonra da saxlayacaqdır.

Kəngərli Rayon Bayraq Meydanı

Babək rayonu, Araz kəndi

Culfa şəhəri

Naxçıvan Qarnizonu Mərkəzi Hospitalı

“Naxplast” MMC-nin plastik məmulatlar istehsalı sahəsi

Uzunoba Təlim-Məşq İdman Kompleksi

Şərur rayonunun Zeyvə kəndində Günəş Elektrik Stansiyası

Ordubad rayonu, Əndəmic kənd tam orta məktəbi

Əlahiddə Ümumqoşun Ordunun hərbi hissələri üçün
yeni yaşayış və xidmət kompleksi 

Şahbuz şəhərində yaşayış binası


